
Duez Gugt Ndinghhɑl Duez Ducrec

Lix duez gugt ndeeul, deel dungx ieh, qyuh jɑɑngl ndoongl 
fɑix rɑl gɑɑis genl. Deel yius reenl ndɑel nyɑl lix duez ducrec 
ninz, duez gugt neeh neeh byɑɑic bɑil dɑngz reedt jɑec duez 
ducrec, iɑdk fengz bɑil gɑɑb ndɑix deel. 

Xez duez gugt hɑc genl duez ducrec deec, deel yius reenl 
reedt jɑec deec lix duez lux neec ndeeul. Deel xeel duez 
ducrec neec deec xus jiez deec, xic seedt bɑil lɑih duez lux. 
Duez lux rooxheeh duez gugt lɑih deel xic seedt deeuz bɑis. 
Duez lux yoongc bɑil jɑil, ndingh seedt ndingh nyɑmz, duez 
gugt xingh lɑih, mizguɑnc lɑih miz ndɑix. 

Duez gugt dɑɑus dɑuc dɑngz jiez deel gɑɑb duez ducrec deec,
mizguɑnc xic duez ducrec yɑc deeuz bɑis. Duez ducrec qyuh 
xez duez gugt lɑih duez lux deec xic gueh rɑɑg deeuz bɑis. 
Duez gugt iɑnh bɑis, gɑh nɑuz: “Rooxheeh bɑnz dɑngcnix 
xɑux, gul xic ɑɑnh genl duez ducrec deec goons.”


